Հիմնավորում
Հայաստանի Հանրապետության կառավարության 2008 թվականի մայիսի 15-ի N503-Ն որոշման մեջ փոփոխություններ կատարելու մասին և Եվրասիական տնտեսական 
միության մաքսային ծառայություններում Հայաստանի Հանրապետության ֆինանսների նախարարության մաքսային ծառայության ներկայացուցչությունների կարգավիճակը հաստատելու մասին Հայաստանի Հանրապետության կառավարության որոշումների նախագծերի վերաբերյալ
1. Իրավական ակտերի անհրաժեշտությունը (նպատակը). նախագծերի ընդունման նպատակը ՀՀ ֆինանսների նախարարության աշխատակազմի կառուցվածքի օպտիմալացումն է, ինչպես նաև համապատասխանեցումը Եվրասիական տնտեսական միությանը Հայաստանի Հանրապետության անդամակցությամբ պայմանավավորված՝ նախարարության աշխատակազմի շրջանակներում իրականացվող նոր գործառույթներին:
2. Կարգավորման հարաբերությունների ներկա վիճակը և առկա խնդիրները. ներկայումս ՀՀ ֆինանսների նախարարության աշխատակազմում ամբողջ տեղեկատվական հոսքերը, այդ թվում՝ արտաքին տնտեսական գործունեության մոնիթորինգին ու վիճակագրությանն առնչվող, փաստացի սպասարկվում ու կառավարվում են Տեղեկատվական տեխնոլոգիաների ենթակառուցվածքների ներդրման և զարգացման վարչության շրջանակներում, քանի որ այդ տեղեկատվության հաշվառումն ամբողջությամբ իրականացվում է տեղեկատվական տեխնոլոգիաների կիրառությամբ՝ ինքնաշխատ եղանակով: Արդյունքում նախարարության աշխատակազմի կառուցվածքային ստորաբաժանումների և դրանց կողմից փաստացի իրականացվող գործառույթների միջև առաջացել է որոշակի անհամապատասխանություն, ինչի պարագայում նախարարության աշխատակազմում արտաքին տնտեսական գործունեության մոնիթորինգի և վիճակագրության ինքնուրույն վարչություն ունենալու անհրաժեշտություն այլևս չկա:
Մյուս կողմից, Եվրասիական տնտեսական միությանը Հայաստանի Հանրապետության անդամակցությամբ պայմանավորված՝ միության անդամ պետությունների մաքսային ծառայությունների հետ ՀՀ ֆինանսների նախարարության կառուցվածքային ստորաբաժանումների ամենօրյա շփումներն ու փոխհամագործակցությունը առավել կազմակերպված, արդյունավետ և օպերատիվ ձևով իրականացնելու, ինչպես նաև անդամ պետությունների մաքսային ծառայություններում մեր երկրի շահերը պաշտպանելու համար անհրաժեշտություն է առաջացել Եվրասիական տնտեսական միության անդամ պետություններում Հայաստանի Հանրապե​տու​թյան դեսպանու​​​​​​թյուններին կից ունենալ ՀՀ ֆինանսների նախարարության մաքսային ծառայության ներկայացուցչություններ:
3. Առկա խնդիրների առաջարկվող լուծումները. նախագծերով առա​ջարկ​վում է՝
1) միավորել ՀՀ ֆինանսների նախարարության աշխատակազմի տեղեկատվական տեխնոլոգիաների ենթակառուցվածքների ներդրման և զարգացման ու արտաքին տնտեսական գործունեության մոնիթորինգի և վիճակագրության վարչությունները, որի արդյունքում տեղեկատվական տեխնոլոգիաների ենթակառուցվածքների ներդրման և զարգացման վարչության կազմում կգործի վիճակագրությամբ զբաղվող առանձին բաժին,
2) Եվրասիական տնտեսական միության անդամ պետություններում Հայաստանի Հանրապե​տու​թյան դեսպանու​​​​​​թյուններին կից ստեղծել ՀՀ ֆինանս​​ների նախարարության մաքսային ծառայության ներկայացուցչություններ:
4. Կարգավորման առարկան. նախագծերի կարգավորման առարկան ՀՀ ֆինանսների նախարարության աշխատակազմի կառուցվածքն է:
5. Իրավական ակտերի կիրառման դեպքում ակնկալվող արդյունքը. նախագծերի ընդուն​​​ման արդյունքում ակնկալվում է օպտիմալացնել ՀՀ ֆինանսների նախարարության աշխատակազմի կառուցվածքը:
